
Republika e Kosovës
Republika Kosova-Republic of Kosovo
Qeveria - Vlada – Government
Ministria për Komunitete dhe Kthim / Mинистарство за заједнице и повратак /
 Ministry of Communities and Return

Fushë Kosovë, me datën, 21.07.2025
THIRRJE PUBLIKE PËR FINANCIM TË PRAKTIKËS PROFESIONALE DHE ZHVILLIMIT TË AFTËSIVE TE TË RINJTË ME KËRKESË TË PUNËDHËNËSIT (NDËRMARRJES)

Qëllimi i thirrjes publike
Ministria e Komuniteteve dhe Kthimit (MKK), si pjesë e planit strategjik për fuqizimin ekonomik të komuniteteve në Kosovë, si pjesë e paketës së masave 1.9 të miratuara nga Qeveria e Kosovës, po fillon programin e trajnimi për të rinjtë dhe të papunët përmes punës praktike në ndërmarrjet. Qëllimi i programit është të përmirësojë punësimin e të rinjve dhe personave të papunë nga komunitetet minoritare përmes përvetësimit të njohurive dhe aftësive praktike, si dhe të mbështesë kompanitë në ndërtimin e një fuqie punëtore të kualifikuar.

Përmes këtij programi, MKK-ja do t'u mundësojë bizneseve të përfshijnë të rinjtë dhe të papunët nga komunitetet minoritare në trajnime të strukturuara, duke inkurajuar kështu krijimin e vendeve të reja të punës dhe duke ulur papunësinë tek komunitetet në të gjithë Kosovën.

1. QËLLIMI I THIRRJES PUBLIKE 
  
Qëllimi i përgjithshëm i thirrjes publike është rritja e punësimit të të rinjve dhe personave të papunë përmes trajnimit praktik nëpër ndërmarrje, duke forcuar njëkohësisht kapacitetin e sektorit privat.
Qëllimet specifike:
- Rritja e njohurive dhe aftësive të të rinjve dhe të papunëve përmes trajnimit praktik;

- Rritja e konkurrueshmërisë dhe kapacitetit të ndërmarrjeve lokale;

- Krijimi i kushteve për punësim të mundshëm/potencial të përhershëm pas përfundimit të trajnimit. 

2. KUSHTET PËR PJESËMARRJEN E NDËRMARRJEVE

Të drejtë pjesëmarrjeje kanë:
- Ndërmarrjet mikro, të vogla dhe të mesme të regjistruara në Kosovë.

-  Ndërmarrjet që janë të gatshme të organizojnë trajnime për të paktën 3 muaj për të paktën 2 persona të papunë.
 
-  Ndërmarrjet që mund të organizojnë trajnime në mjediset e tyre të prodhimit ose shërbimit.

- Kjo thirrje nuk përjashton aplikantët potencialë që kanë qenë tashmë fitues të disa programeve të tjera të financuara nga MКК  në vitin aktual. 

3. MBËSHTETJA DHE DETYRIMET E MINISTRISË 
MKK-ja do t'u japë kompanive mbështetje financiare për ta mbuluar një pjesë të shpenzimeve të shkaktuara gjatë trajnimit, duke përfshirë:
- Kompensimi për një mentor ose një person përgjegjës për trajnimin.
- Kompensimi për kostot e trajnimit bazë (materiale, pajisje mbrojtëse, etj.). 
- Kompensim monetar prej 300 eurosh (pagë bruto) për praktikantët.
Shuma maksimale e mbështetjes për ndërmarrjet është deri në 10,000 euro, varësisht nga numri i praktikantëve dhe kohëzgjatja e trajnimit.
4. DETYRIMET E NDËRMARRJEVE QË ANGAZHOJNË PRAKTIKANTË
- Përzgjedhja e punëtorëve dhe dorëzimi i listës së praktikantëve me emra së bashku me dokumentet e tjera (nëse ekziston lista)
- Përcaktimi i vendit të punës dhe detyrave për praktikantët;
- Angazhimi i praktikantëve për një minimum prej 3 muajve;
- Sigurimi i të gjitha mjeteve, pajisjeve dhe çasjes së nevojshme për punë;
- Zbatimi i trajnimeve të planifikuara teknike dhe administrative;
- Plotësimi i vlerësimit, pyetësorit dhe raporteve për donatorët (sipas nevojës)
Vërejtje: MKK-ja mund të kërkojë në çdo kohë një raport të dokumentuar mbi performancën dhe progresin e praktikantit.
5. LISTA E DOKUMENTEVE TË KËRKUARA PËR APLIKIM 
Ndërmarrjet që dëshirojnë të marrin pjesë në këtë thirrje duhet të paraqesin:
- Formularin e plotësuar të aplikimit (i disponueshëm në faqen e internetit të MKK-ës).
- Plani i trajnimit me përshkrimin e aftësive që do të fitojnë praktikantët (opsionalisht, mund të përshkruhet edhe në aplikim).  
- Buxheti i detajuar.
- Kopje e certifikatës së regjistrimit të kompanisë.
- Vërtetim tatimor mbi detyrimet e shlyera (jo më i vjetër se 90 ditë).
- Lista e punëtorëve të punësuar aktualisht (nëse ka).
- Lista e punëtorëve që do ta kryejnë praktikën në ndërmarrje. 
- Foto të ambienteve ekzistuese të biznesit. 
6. KALENDARI INDIKATIV I HAPJES DHE MBYLLJES SË THIRRJES 
21.07.2025 - Hapja e thirrjes 
31/07/2025 - Afati i fundit për dorëzimin e pyetjeve në lidhje me thirrjen
08/05/2025 - Afati i fundit për dorëzimin e propozimeve të projekteve në MKK
Do të informoheni më vonë - Afati i fundit për dorëzimin e ankesave
Do të informoheni më vonë - Nënshkrimi i kontratës
MKK-ja ka të drejtë ta përditësojë kalendarin indikativ. Çdo ndryshim në kalendarin indikativ do të publikohet në faqen e internetit të MKK-ës.
Afatet për përfundimin e projektit: Të gjitha aktivitetet duhet të përfundojnë brenda 6 muajve nga data e nënshkrimit të kontratës, përveç nëse parashihet ndryshe me kontratë.
6. KU DHE SI TË REGJISTROHENI / AFATI I FUNDIT TË REGJISTRIMIT

Kjo thirrje publike është publikuar në faqen e internetit të Ministrisë për Komunitete dhe Kthim https://mkk.rks-gov.net/. Të gjitha informatat dhe formularët e nevojshëm të aplikimit mund ti gjeni në këtë faqe interneti po ashtu edhe në ndërtesën e Ministrisë. Aplikuesit që dëshirojnë të aplikojnë për këtë thirrje publike duhet të shprehin interesin e tyre duke i dërguar ta gjitha dokumentet e nevojshme (të shtypur, të nënshkruar) dhe ti dërgojnë ato me postë në zarf ose në formë fizike në arkivin e Ministrisë së Komuniteteve dhe Kthimit, rr. Nënë Tereza, PB. 12000 Fushë Kosovë.
Aplikimi për këtë thirrje publike fillon më 21.07.2025 dhe thirrja do të jetë e hapur deri më 5 gusht 2025, deri në orën 16:00. Aplikimet pas këtij afati nuk do të pranohen.
Për çdo sqarim, mund të dërgoni pyetje në adresën elektronike request.mkk.mzp.mcr@rks-gov.net deri me 31.07.2025.

